
Изјава на претседателот Обама по повод почетокот на Рамазан  
 
Од името на американскиот народ, Мишел и јас сакаме да ги пренесеме нашите 
најдобри желби до Муслиманите во Америка и во целиот свет. Ramadan Kareem.  
 
Рамазан е време кога Муслиманите во целиот свет размислуваат за мудроста и 
водството кои се дел од верата, и за одговорноста што луѓето ја имаат едни кон 
други, и кон Господ. Ова е време кога семејствата се собираат, кога се оди на 
ифтар кај пријатели, кога се споделува храна. Но, Рамазан исто така е време за 
целосна посветеност и размислување – време кога Муслиманите преку ден постат, 
а преку ноќ се молат; време кога Муслиманите нудат поддршка за другите луѓе со 
цел да се подобрат можностите и просперитетот за луѓето насекаде. Сите ние 
треба да запамтиме дека светот што сакаме да го изградиме – и промените што 
сакаме да ги направиме – пред се, мора да започнат во нашите срца, и во нашите 
заедници.  
 
Овие ритуали не потсетуваат на нашите заеднички принципи, и на улогата на 
Исламот во унапредувањето на правдата, напредокот, толеранцијата и 
достоинството на сите луѓе. Тука, во Соеднитетите Држави, Рамазан е потсетник 
дека Исламот отсекогаш бил дел на Америка и дека американските Муслимани 
дале неверојатен придонес за нашата земја. Денес, кога се слави почетокот на 
Рамазан, би сакал да ги пренесам моите најдобри желби до 1,5-те милијарди 
Mуслимани во целиот свет – и до вашите семејства и пријатели.  
 
Ќе ми биде задоволство што кон крајот на неделата ќе бидам домаќин на ифтар 
овде, во Белата Куќа, за да го прославиме Рамазан, и ви посакувам благословен 
месец.  
 
Господ нека е со вас!  


